KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU 99

L-Erbgħa, 17 ta’ Novembru, 2021.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2:05 p.m. 

L-Onor. Beppe Fenech Adami, President tal-Kumitat, ippreseda.

PREŻENTI

L-Onor. Karol Aquilina; l-Onor. Jonathan Attard; l-Onor. Glenn Bedingfield;  l-Onor. Alex Muscat, Segretarju Parlamentari għaċ-Ċittadinanza u l-Komunitajiet, u l-Onor. Ryan Callus (sostitut tal-Onor. Chris Said), kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru 98, li saret fl-10 ta’ Novembru 2021, ġew konfermati.

PERMESS LILL‑MEDIA

Il‑membri tal-media li kienu preżenti ngħataw permess sabiex jidħlu jieħdu filmati u ritratti għal ftit minuti.  

MATTERS ARISING 

Fuq suġġeriment taċ-Chairman, il-Kumitat qabel li ladarba kienu għadhom ma ġewx ippreżentati d-dokumenti mitluba minn ElectroGas Malta Ltd kellu jiġi ordnat li l-istess dokumenti jiġu ppreżentati sa mhux aktar tard minn nhar il-Ġimgħa 19 ta’ Novembru fis-2:00 p.m.
 
KORRISPONDENZA

Email datata 17 ta’ Novembru, mibgħuta mill-Avukat Jean Paul Sammut u l-Avukat Carol Peralta, bħala l-assistenti legali tal-Onor. Konrad Mizzi, li fiha nfurmaw lill-Kumitat li l-klijent tagħhom kien iddaħħal l-isptar u għaldaqstant ma kienx f’pożizzjoni li jitla’ jixhed f’din il-laqgħa kif kien mitlub jagħmel. (Dok. 213)

KONTINWAZZJONI TAL-EŻAMI TAR-RAPPORT TAL-AWDITUR ĠENERALI INTITOLAT “AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LTD BY ENEMALTA CORPORATION” 

B’żieda mal-korrispondenza msemmija aktar qabel, iċ-Chairman qal li l-Kumitat kellu jerġa’ jsejjaħ lill-Onor. Konrad Mizzi sabiex jixhed fil-laqgħa li jmiss.

l-Onor. Glenn Bedingfield qal li l-Membri tal-Gvern kienu qegħdin jistennew l-opportunità sabiex jagħmlu l-mistoqsijiet tagħhom lis-Sur Paul Apap Bologna, u għalhekk ippropona li fil-laqgħa li jmiss jissejjaħ is-Sur Apap Bologna.

Il-Kumitat qabel li għal-laqgħa li jmiss jissejħu sabiex jixhdu s-Sur Paul Apap Bologna u l-Onor. Konrad Mizzi. 

Fis-2:12 p.m. iċ-Chairman aġġorna l-Kumitat għal nhar l-Erbgħa, 24 ta’ Novembru 2021, fis-2:00 p.m.

